
Ittra lill-Poplu ta’ Alla

tal-E.T. Mons. Mario Grech
Isqof ta’ Ghawdex

Ir-Ruzarju huwa Sellum tas-Sema

Hija 1-ghaxqa tieghi meta nixref sa Ta’ Pinu u nara zghazagh, koppji u familji bil-kuruna tar-
ruzarju fidejhom bilgieghda quddiem il-muzaj¢i li minn ftit xhur 'l hawn izejnu l-ispazju
sagru ta’ quddiem is-Santwarju. Il-prezenza ta’ dawn il-pellegrini migbura fit-talb tolqot 1-
ghajn anki tard billejl. Nemmen li dawn il-persuni huma rifless ta’ dak li jsir fis-satra ta’
hafna minn djarna, fejn il-familji jintasbu madwar il-mejda tal-ikel jew jitgeddsu fuq is-
sodda biex igasstu r-ruzarju.

Issa li bdejna x-xahar ta’ Ottubru, maghruf bhala x-Xahar tar-Ruzarju, nixtieq nghid kelma
ta’ apprezzament lil dawk li ghandhom ghal qalbhom ir-Ruzarju, u fl-istess waqt nistieden
ohrajn biex jithajru jibdew jghidu din it-talba tant semplici u fl-istess waqt profonda.

Fit-13 ta’ Ottubru ta’ mitt sena ilu, ezattament fl-ahhar dehra taghha fFatima, Omm Gesu
pprezentat ruhha lit-tliet raghajja c¢kejknin — Lucija, Gja¢inta u Frangisku — bhala 1-
“Madonna tar-Ruzarju”, u qaltilhom biex jghidu din it-talba sikwit.

Mitt sena ilu kien zmien ta’ qtigh il-qalb u incertezzi kbar. Il-Portugall kien ghaddej minn
krizi politika, religjuza u socjali, filwaqt li I-Ewropa kienet mhedda serjament minhabba 1-
Ewwel Gwerra Dinjija. Imma minkejja li kien hemm dak is-shab iswed, filwaqt li -Madonna
taghmel sejha ghall-konverzjoni, it-talb u I-penitenza, hija turihom li Gesu qgieghed hemm
biex jieqaf maghhom, u ta¢certahom li fl-ahhar l-imhabba ta’ Alla tirbah fuq kull ghawg. Fil-
fatt, il-messagg ta’ Fatima huwa wiehed kollu tama: f'Fatima, qgisu Alla bexxaq it-tieqa tat-
tama anki jekk il-bniedem ghalaglu 1-bieb.

Ghalhekk, biex naghmlu l-qalb u ma nitfixklux quddiem l-isfidi varji li ghandna Ilum,
nipproponi li nagbdu f'idejna 1-kuruna tar-ruzarju.

Ir-Ruzarju huwa talba li ddahhalna fil-qalba tal-misteru tal-Feddej. Ir-riflessjoni fuq il-
Misteri tal-Ferh, tad-Dawl, tat-Tbatija u tal-Glorja tikxfilna kemm habbna u ghadu jhobbna
Gesu. Meta nghiduh bil-galbu, ir-Ruzarju jghinna nhossu lil Gesti hdejna, lest biex jagsam
maghna t-toqol tal-hajja. Ir-Ruzarju huwa kanal li minnu taslilna 1-hniena u t-tjubija ta’ Alla.
Dan huwa motiv li jgawwina fit-tama. Ghalhekk ir-Ruzarju mhux piz, imma jhaffilna I-
pizijiet.

Dan kollu tennieh il-Qdusija Tieghu 1-Papa Frangisku meta fGunju li ghadda baghtilna
vidjomessagg irrrekordjat fl-okkazjoni tal-inawgurazzjoni u t-tberik tal-muzaj¢i f'Ta’ Pinu.
Wagqt li stqarr li huwa spiss jghid ir-Ruzarju quddiem muzajk tal-Madonna bil-Bambin
fidejha, il-Papa qal li jisthajjel li “idejn il-Madonna jsiru qishom sellum li Gesu juzah biex
jinzel fostna. I¢-éentru huwa dejjem Gest, li jitbaxxa biex ikun jista’ jimxi maghna l-bnedmin
halli ahna nkunu nistghu nitilghu s-Sema mieghu. Fir-Ruzarju ahna nitolbu lil Marija
tressaqna qrib Gesu biex insiru nafuh aktar u nhobbuh” (18/06/2017).



Il-Papa jkompli jghidilna li t-talba tar-Ruzarju tghinna “nikkontemplaw dak kollu li Alla fl-
imhabba tieghu ghamel ghalina u ghall-fidwa taghna... Meta ahna nitolbu, ahna nqieghdu
kollox fi hdan Alla: it-tahbit, il-gerhat, il-biza’; imma wkoll il-ferh, id-doni, il-persuni gheziez
ghalina. Meta nitolbu, ahna nhallu lil Alla jidhol fl-istorja taghna biex jilqa’ u jibdel hajjitna”.

Ghalhekk naghmel tieghi l-appell tal-Papa, li jistedinna biex spiss nagbdu fidejna din “1-
ghodda qawwija tat-talba tar-Ruzarju biex ikollna l-paci fi qlubna, fil-familji, fil-Knisja u fid-
dinja”.

Gheziez familji, matul dan ix-xahar ta’ Ottubru, il-Vergni Mbierka, Omm il-Familja, tixtieq
tigi tpoggi ghandkom biex flimkien maghha tghidu r-Ruzarju. Idejn Marija huma s-sellum
biex Gesu jinzel jghammar maghkom. B'mod specjali naghmel din is-sejha lill-familji fejn
hemm it-tfal iz-zghar, ghax ir-Ruzarju flimkien jaghmel minnkom skola ta’ talb.

Inheggeg minn qalbi lin-nanniet li, kif spiss itenni 1-Papa Frangisku, jghaddu I-fidi lin-
neputijiet, biex jghallmu din it-talba ghaziza lin-neputijiet ckejknin taghhom u jdewquhom 1-
imhabba tal-Madonna ghalihom.

Nirrakkomanda lill-iskejjel kollha kif ukoll li¢-centri tal-katekizmu biex jghinu lit-tfal
jitghallmu kif ir-Ruzarju jinghad bl-imhabba u d-devozzjoni.

Moghtija mill-Kurja tal-Isqof, ir-Rabat, Ghawdex, illum il-Gimgha 29 ta’ Settembru 2017,
Festa tal-Arkangli Mikiel, Gabrijel u Rafel.

¥ Mario Grech
Isqof ta’ Ghawdex

Biex tinqara fil-quddies tas-Sibt u I-Hadd, 30 ta’ Settembru u 1 ta’ Ottubru 2017.



